
REPUBLIKA E SHQIPËRISË

KOMISIONI QENDROR I ZGJEDHJEVE

UDHËZIM

PËR

MIRATIMIN E RREGULLAVE TË VEÇANTA PËR KUSHTET E KONTRATËS DHE KRYERJEN E AUDITIMIT NGA AUDITËT TEKNICIEN PËR VERIFIKIMIN E VEPRIMEVE NË BAZËN E TË DHËNAVE TË REGJISTRIT KOMBËTAR TË GJENDJES CIVILE (RKGJC) DHE NË SISTEMIN ELEKTRONIK TË VERIFIKIMIT DHE REGJISTRIMIT TË ZGJEDHËSVE (SEV)  

Komisioni Qendror i Zgjedhjeve në mbështetje të nenit 21, pika 1 dhe 3, neni 23, pika 1, gërma b, neni 61, shtojca III, seksioni 3, pika 2, seksioni 4, të Ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, 

U D H Ë Z O N

PJESA I

TË PËRGJITHSHME

  Neni 1

Qëllimi


Ky udhëzim ka për qëllim përcaktimin e rregullave të veçanta për kushtet e kontratës dhe kryerjen e auditimit nga auditët teknicien për verifikimin e veprimeve në bazën e të dhënave të Regjistrit Kombëtar të Gjendjes Civile (RKGJC) dhe në sistemin elektronik të verifikimit dhe regjistrimit të zgjedhësve (SEV) me synim kryerjen e auditimit në mënyrë ligjore, të paanshme, transparente dhe profesionale. 
Neni 2

Përkufizime

1. “Zbatimi i parimit të ligjshmërisë”, është respektimi i rregullave dhe afateve të Kodit Zgjedhor, Ligjit “Për gjendjen civile” si dhe akteve nënligjore dalë në bazë e për zbatim të tij, Kodit Zgjedhor dhe akteve nënligjore të nxjerra për hartimin e listave të zgjedhësve nga Ministri I Brendshem si dhe respektimi i përcaktimeve te Ligjit “Për mbrojtjen e të dhënave personale”.

2. “Zbatimi i parimit të pavarësisë”, është ushtrimi i veprimtarisë për verifikimin dhe raportimin e auditimit, jashtë çdo ndikimi, që cenojnë apo mund të cenojnë objektivitetin. 

3. “Zbatimi i parimit të paanësisë”, është pasqyrimi objektiv dhe transparent në raportet e auditimit të të gjitha fakteve dhe rrethanave, që lidhen me veprimtarinë e  auditimit, pa u ndikuar nga pikëpamjet e të tretëve.

4. “Zbatimi i parimit të konfidencialitetit”, është trajtimi konfidencial i të dhënave të administruara gjatë auditimit, sipas parashikimeve të ligjit “Për mbrojtjen e të dhënave personale”.

PJESA II

KUSHTET E KONTRATES

Neni  3
Kushtet për të qenë audit teknicien

1. Auditët teknicien emërohen nga KQZ jo më vonë se 30 ditë nga dekretimi i datës së zgjedhjeve

2. Audit teknicien mund të emërohet cdo shtetas shqipëtar i cili plotëson kushtet e mëposhtëme:

a) Të kenë arsim universitar dhe eksperiencë ne fushen e zgjedhjeve.

Te kete njohuri ne fushën e teknologjisë së  informacionit apo statistikës, si dhe në  procesin e hartimit të listave të zgjedhësve dhe/ose gjendjes civile; 

b) Të jenë të propozuar perkatesisht nga Kryetari dhe Nënkryetari i KQZ-së, pas konsultimit me përfaqësuesit e partisë më të mëdha të shumicës dhe asaj më të madhe të pakicës në KQZ.;
c) Të jenë të padënuar penalisht.

Neni 4

Ndërprerja e kontratës

Ndërprerja e kontratës së auditit teknicien mund të bëhet me vendim të KQZ-së për shkarkim nga detyra të auditit teknicien vetëm në rast se auditi teknicien:  
a) ka trajtuar të dhënat e mësuara apo administruara gjatë ushtrimit të detyrës  jo në përputhje me legjislacionin për mbrojtjen e të dhënave personale;

b) të dhënat që nuk mund të publikohen sipas ligjit, të mësuara apo administruara gjatë ushtrimit të detyrës, ia ka kaluar personave të tretë.
Neni 5

Zëvendësimi

Në rast shkarkimi të auditit teknicien për shkaqet e parashikuara nenin 4 të këtij udhëzimi, emerimi i auditit teknicien zëvendësues kryhet sipas të njëjtës procedurë dhe jo më vonë se brenda pesë ditëve.

Neni 6
Kohëzgjatja e kontratës

 Auditët teknicien do të ushtrojnë aktivitetin e tyre nga momenti i emërimit të tyre nga KQZ deri 30 ditë pas shpalljes së rezultatit përfundimtar të zgjedhjeve.
Neni 7
Objekti i auditimit

Objekt i auditimit nga auditët teknicien është kontrolli:

a) I përputhshmërisë së veprimeve të kryera për hartimin e listave të zgjedhësve nga zyrat e gjendjes civile dhe Drejtoria e Përgjithshme e Gjendjes Civile, me rregullat dhe afatet e përcaktuara në  Kodin Zgjedhor, ligjin për gjendjen civile si dhe aktet nënligjore të dala në zbatim të tyre të nxjerra nga Ministri i Brendshem.

b) I veprimeve të kryera në sistemin elektronik të integruar për verifikimin dhe regjistrimin e pjesëmarrjes së zgjedhësve në votim;

c) I hedhjes së çdo të dhëne nga kujtesa elektronike e sejcilës pajisje të leximit të përdorur në qendrën e votimit në sistemin qendror pranë KQZ-së, përfshirë metodologjinë e gjenerimit të raporteve të parashikuara në seksionin 4 të Shtojcës III të Kodit Zgjedhor.   

. 

Neni 8

Të drejtat e auditeve teknicien

1. Auditët teknicien në kryerjen e detyrës për auditim të procesit të hartimit të listës së zgjedhësve, kanë të drejtat e mëposhtme:

a) Të kenë akses në bazën e të dhënave të RKGJC jo më të vogël se Drejtori i Përgjithshëm i Shërbimit të Gjendjes Civile;

b) Të shfrytëzojnë aksesin në sistemin elektronik dhe në bazën e të dhënave të RKGjC, ne perputhje me rregullat e caktuara, për të bërë të mundur leximin dhe krahasimin e përbërësve të gjendjes civile, ndryshimeve të tyre, kohës kur janë kryer këto veprime nga përdoruesit e administratoret e sistemit si dhe të raporteve të auditit apo çdo lloj raporti të sistemit elektronik, të cilat gjurmojnë të gjitha ndryshimet që kanë ndodhur mbi përbërësit zgjedhorë në RKGJC për periudhën që kontrollohet, duke përfshirë dhe metodologjinë si gjenerohet ky raport;
c) Të ushtrojnë në mënyrë të pavarur funksionin e auditimit, pa lënë hapësirë për ndërhyrje nga të tretët, 
d) Të marrin shpjegime nga Drejtoria e Pergjithshem i Gjendjes Civile, për rastet që gjykohet e nevojshme dhe ne perputhje me ligjin.

e) Secili nga auditët teknicien ka të drejtë të paraqesë raport individual nëse, mbi bazën e të dhënave të administruara, ka opinion apo koment të ndryshëm nga auditi tjetër.

2. Auditët teknicienë në aplikimin e sistemit elektronik për verifikimin dhe regjistrimin e zgjedhësve kanë të drejtat e mëposhtëme:

a) Të kontrollojnë veprimet që kryehen në sistem;

b) Të kontrollojnë veprimet që kryhen gjatë hedhjes së të dhënave nga kujtesa elektronike e sejcilës paisje të përdorur në qendrën e votimit në sistemin qendror pranë KQZ-së;

c) Të kontrollojnë metodologjinë e gjenerimit të raporteve për kohën e funksionimit të sistemit të verifikimit, në qendrat e votimit dhe numrin e dokumentave të lexuara për çdo qendër votimi;

d) Pas shpalljes së rezultatit përfundimtar të zgjedhjeve të kontrollojnë të gjitha të dhënat e përpunuara dhe të hedhura pas mbylljes së votimit, nga pajisjet e qendrave të votimit në njësinë qëndrore në KQZ.
Neni 9
Detyrat e auditive teknicien 

1. Auditët teknicien gjatë verifikimit të veprimeve në bazën e të dhënave të RKGJC-së kryejnë këto dëtyra:
a) T’i paraqesin KQZ-së raport mujor auditimi në datën e caktuar nga KQZ-ja, lidhur me gjetjet për periudhën e audituar. Rezultatet e auditimit duhet të paraqiten nga auditët teknicien, në një raport mujor auditimi të shkruar dhe të firmosur. Raporti mujor i auditimit duhet të shprehë qartë dhe saktë statistika lidhur ndryshimet e ndodhura në  ekstraktin e përbërësve zgjedhorë për periudhën e audituar, ne menyre te vecante kur konstatojne apo gjykojne per shmangie nga Kodi Zgjedhor dhe udhezimet e Ministrit te informojne per shkaqet e ndryshimeve sipas përcaktimeve të nenit 53 të Kodit Zgjedhor, të japë përgjigje për të gjitha detyrat e lëna nga KQZ-ja,  si dhe të japë rekomandime lidhur me to;
b) T’i paraqesin KQZ-së raportin përfundimtar për listën e zgjedhësve të shpallur sipas nenit 56 të Kodit Zgjedhor;  

c) Të ruajnë fshehtësinë mbi të dhënat e mësuara apo administruara gjatë ushtrimit të veprimtarisë së kryerjes së auditivit;

d) Të trajtojnë të dhënat e mësuara apo administruara gjatë ushtrimit të kësaj detyre vetëm për llogari të raportimit në KQZ dhe në përputhje më legjislacionin për mbrojtjen e të dhënave personale;
e) Të informojnë KQZ-në për çdo rrethanë që ndikon në punën dhe pavarësinë e audituesit, sigurimin e aksesit në bazën elektronike të të dhënave të RKGjC-së, përmbushjen e detyrës për bashkëpunim dhe/apo informim  nga  zyrtarët e DPGjC, të përfshirë në proçesin e auditimit, sapo ai konstaton ekzistencën e një rasti të tillë; 
2. Auditët teknicienë në aplikimin e sistemit elektronik për verifikimin dhe regjistrimin e zgjedhësve kryen këto detyra:

a) Auditët teknicien duhet të paraqesin raport auditimi për testimin e sigurisë dhe  funksionimit të sistemit SEV , testim i cili kryhet jo më vonë se 60 ditë përpara ditës së zgjedhjeve. Pavarësisht përzgjedhjes apo jo nga KQZ të një shoqërie për kryerjen e auditimit të testimit, raporti për testimin e sigurisë dhe funksionimit të sistemit SEV i paraqitet KQZ-së nga auditët teknicien. 
b) Jo më vonë se 24 orë nga mbyllja e procesit të votimit në të gjithë vendin, auditët teknicien duhet t’i  paraqesin anëtarëve të KQZ-së  raport sipas formatit të miratuar me  akt  të KQZ-së, për  funksionimin e sistemit të leximit elektronik të dokumentit të identifikimit për  qendrat e votimit ku është përdorur sistemi SEV ; 

c) Raporti sipas pikës 2 të këtij neni duhet të shprehë qartë dhe saktë të dhëna për qendrat e votimit ku  sistemit nuk ka funksionuar për një pjesë, apo gjatë gjithë kohës së votimit, si dhe numrin e dokumentave të lexuara për çdo qendër votimi;

d) Auditët teknicien duhët të paraqsin KQZ-së raport sipas formatit të miratuar me akt  të KQZ-së, nëse rezulton se një e dhënë nga i njëjti dokument është regjistruar më shumë se një hërë, Auditët teknicien, brenda 30 ditëve nga shpallja e rezultatit përfundimtar të zgjedhjeve, duhet t’i paraqesin KQZ-së raport përfundimtar për auditimin e të dhënave të përpunuara dhe të hedhura nga paisjet e përdoruara në qendrën e votimit në njësinë qendrore në KQZ duke evidentuar në se ka të dhëna për ndërhyrje të paligjshme në sistem ose për votim më shumë se njëherë. 

e) Audituesi teknicien duhet të informojë KQZ-në për çdo rrethanë që ndikon në punën dhe pavarësinë e tij gjatë auditimit të të dhënave të përpunuara dhe të hedhura nga paisjet në njësinë qendrore në KQZ, përmbushjen e detyrës për bashkëpunim nga personeli i operatorit të ngarkuar nga KQZ për zbatimin e SEV, sapo ai konstaton një rrethanë të tillë;

Neni 10

Papajtueshmëra me detyrën e auditit teknicien

1. Audituesit teknicien, gjatë kohës së qendrimit të tij në DPGJC i ndalohet të kryejë detyra, që nuk kanë të bëjnë me funksionin e auditit;

2. Auditët teknicien nuk mund të kryejnë dhe as të urdhërojnë veprime në bazën e të dhënave të Regjistrit Kombëtar të Gjendjes Civile;

3. Audituesët teknicien nuk mund të kryejnë e as të urdhërojnë kryerjen e veprimeve në Njësinë qendrore informatike të SEV të instaluar në KQZ.
Neni 11
Marëdhëniet e auditëve teknicien me Drejtorinë e Përgjithshme të Gjendjes Civile dhe Operatorin ekonomik për zbatimin e SEV
1. Auditët teknicien mund të vizitojnë Drejtorinë e Përgjithshme të Gjendjes Civile sa herë e gjykojnë të arsyeshme, por të paktën një herë në muaj;

2. Drejtoria e Përgjithshme e Gjendjes Civile dhe Operatori ekonomik për zbatimin e SEV  janë të  detyruar t’ju krijojë kushte pune auditëve për të kryer auditimin e tyre në mënyrë të pavarur;

3. Zyrtarët e Drejtorisë së Përgjithshme të Gjendjes Civile dhe personeli teknik i autorizuar i Operatori ekonomik për zbatimin e SEV janë të detyruar të bashkëpunojnë me auditët teknicien si dhe të japin informacionet perkatese ne perputhje me nenin 61 të Kodit Zgjedhor
Neni 12
Sanksione administrative

Në rast të konstatimit të shkeljeve të përcaktuara në nenin 4 të këtij udhëzimi kur këto nuk përbëjnë kundravajtje penale, janë kundravajtje administrative dhe denohen me gjobë sipas Kodit Zgjedhor të Republikës së Shqipërisë dhe ligjit nr. 9887, datë 10.03.2008, ndryshuar me ligjin Nr. 48/2012 “Për mbrojtjen e të dhënave personale” 
Ky udhëzim hyn në fuqi menjëherë.

Lefterije
LLESHI (LUZI)-           
Kryetare

Denar

BIBA-
                      
Zëvendëskryetar

Albana 
SHTYLLA-                   
Anëtar

Hysen 
OSMANAJ-

  
Anëtar


Ilirian

MUHO-

    
Anëtar

JANI-


  
Anëtar

Anëtare

SHTJEFNI-
            
Anëtar

Nr. 2 i Udhëzimit             Data 28.12.2012 e Udhëzimit       Ora 13.00 e Udhëzimit

Për
Miratimin e rregullave të veçanta për kushtet e kontratës dhe kryerjen e auditimit nga auditët teknicien për verifikimin e veprimeve në bazën e të dhënave RKGjC dhe në Sistemin Elektronik të Verifikimit SEV


